
Dana 24. aprila 2025. godine, u prostorijama Odsjeka za geodeziju i geoinformatiku Građevinskog
fakulteta Univerziteta u Sarajevu, održano je predavanje u okviru saradnje Federalne geodetske uprave i
Građevinskog fakulteta. Predavač ispred Uprave bio je gosp. Elvir Holjan, koji je govorio na temu obnove
premjera na području Federacije BiH.

Studenti su tom prilikom detaljno upoznati s važnim projektima koje realizuje Uprava u saradnji s
jedinicama lokalne samouprave, a u cilju unaprjeđenja katastarske evidencije. Poseban fokus bio je na
izradi baze podataka premjera i katastarskog klasiranja, usklađene sa stvarnim stanjem na terenu, koja će
se koristiti u postupku zamjene ili uspostave nove zemljišne knjige. Razgovaralo se o pripremnim
radovima, aerofotogrametrijskom snimanju, dešifrovanju terena, izradi baze podataka premjera i
katastarskog klasiranja, te izlaganju podataka premjera i katastarskog klasiranja na javni uvid.

Nakon predavanja uslijedila su brojna pitanja studenata i konstruktivna diskusija, a predstavnici Odsjeka
za geodeziju i geoinformatiku Građevinskog fakulteta u Sarajevu zahvalili su se na održanom predavanju i
sličnim događajima koji značajno obogaćuju obrazovni proces, omogućujući studentima da se neposredno
upoznaju sa aktuelnim izazovima i praktičnim rješenjima iz savremene geodetske prakse.

